
ГЬИТІИНАБ РУЗ 

Лене майер-Скуманц / Салваторе Шиашиа 

МагІарул мацІ: Абдулаев Махач Магомедович 

 

Цебего заманаялда гІадамалги хІайваналги цо мацІалда кІалъалел рукІараб мехалъ рохьоб 

ЦІахІилал мугІрузда нахъ гІумру гьабулеб букІана рузил тІинчІ. Анлъго вассал яссазда гьоркьоб 

гьеб букІана бищунго гьитІинаб, ахиралдатана гьелъ жиндирго нохо. Гьелъул Эмен, 

Эбелалъмалъана гьелда тІоцебе боржине кколеб куц,гІункІкІал кквезе, бакъул тІансал гьаризе. 

Цинги гьез абуна: Мун хІинкъуге гьитІинаб руз!Балагье дуниялалде! 

Дун жеги гьитІинго гьечІищ? гьикъана рузица. Эмен, Эбелалъ абуна рузида, ниж кидаго дуда 

хадур ралагьун рукІине руго. Дуда лъазе ккола кинабго, кинан квен тІалаб гьабизе кколеб, 

кинан цойги рузазда гьоркьоб гІумру гьабизе кколеб. Мун гІемераб боржанагІан, дуда жеги 

лъикІлъазе буго боржизе. Хадуб Эбел Инсухги балагьун, ригъизе гьарун куркьбалгун руз ана 

боржун. ЦІахІилал мугІрузда нахъа бугеб рохьор гІумру гьабулел рукІана гІемерал чІаголъаби. 

Нухдасанги свакан хІухь бахъизе цо ганчІида гІодоб рештІана руз. Гьелда бихьана бакъудаги 

бегун хинлъиялдаса кеп босулеб гІалхъул кету. гьел цоцада рихьараб мехалъ катица гьикъана. 

Мун щиб гьабизе гьаниб рештІараб? 

Дуца дида бицея, кин гІалхул кету гІадамаз берцин гьабизе биччараб? Къаси дун боржун унаго 

дида бихьана гІадамазда кету жимардилеб, мун гІалхул гуребищ? Рузица кьурал суалазде 

данде жавабги батичІого гьелъ цин бахун абуна: боржая гьаниса нахе! ГьитІинаб руз пашманго 

гьелдеги балагьун ана бложун. Гьелда батана борхатаб гъветІ, бицатаб гІаркьелгун. Руз 

гьелдаги рештІун ургъулеб букІана. Ургъалилъ букІадго со сасги бахизабун аскІоб рештІана 

тІавус. Рузалдеги балагьун тІавусалъ гьикъана: щайзе дида кІолареб боржизе, бекеризе гІадин? 

Гьаниб дур бусен гьечІо, боржая мун гьаниса нахъе! ТІаса лъугьа дидасаян абуна рузалъ. 

ТІавусалъ жиндирго рачІги гІодобе биччан, рузидеги балагьун байбихьана: Дир буго дуе суал, 

дие сабур толареб: Щайзе щибаб тІавусил букІине кколеб цо цо гъветІ? дие бокьун буго 

гІемерал рукІине. 

дир буго кІудияб рачІ, дида рорхатал гъутІбузда гурони щоларо макьо, щайзе гьедин 

бегьулареб? Дида гьелде жаваб лъалароян бахъана руз. кинан лъалареб?киналго рузазда гьеб 

лъала дуда щай лъалареб? ахІтІана тІавус. Боржа гьаниса нахъе! 

Гьелда батана гьитІинаб каратІ, жанибеги лъугьун гьеб ургъана. щай дун нечезе хьолеб? катица 

жиндирго бицун,т Іавусалъ жиндирго бицула дие гьеб щай? Бакъги тІерхьун унеб букІана 

мугІрузда нахъе. ноходасан къватІибеги балагьун руз букІана бохун унеб бакъул чІоразе. Бахъа 

тІаде! бахана нахъасан гьаракь, бугеб берцинаб сордоян рагІана рузида абулеб боржулеб 

гІункІкІалъ. Гьелда бихьана къадада бахІан бугеб гІункІкІ, жиндирго кверал чІекІулеб, букІана 

квешаб махІги, Рузалда хІехьезе кІвечІого гьелъ абуна: дудасан квешаб махІ буго! Квешеаб махІ 

бугоя? цІехана боржулеб гІункІкІалъ. 

 

Дуе дун квен гуро. мун руз буголъидал? Дун жеги гьтІинго буго, битІараб гьечІищ? рузазада 

кинабго лъала гури, дир буго дуе суал, балагьея кин дун гьабун бугеб куц. канлъи гьечІеб 

бакІалда, дида батула диего квен. Дица гьезул рахъалдехун биччала гьаракь. хадуб гьездасан 

данде бачІуна жаваб. гьениб дица ккола дирго квен.аман цо жо буго дир ракІ бекулеб. Цо 

соналда дида кІоларо цоялдаса гІемераб тІинчІ бахизе. КІалакІучІалда гІемер гьаризе кІола. 

Щайзе гьедин берцин гьабураб боржулеб гІункІкІалда кІолареб цоялдаса гІемер гьабизе? Гьеб 

дида лъаларо, жаваб кьуна рузица. дун гьелда боржуларо, кинабго лъалеб рузалда гьеб щай 

лъалареб? пашманго гьикъана гІункІкІалъ. Хадуб рузалъухги балагьун боржун ана ГІункІкІ. 

гьелда хадур гьенир жанисан роржун ана садахъ жеги гІемерал гІункІкІал, гьезда хадур 

пашманго балагьун хутІана гьитІинаб руз. ГьитІинаб руз жиндиего квен тІалаб гьабизе къватІиб 

бахана. Гьелда бихьана гьитІинаб гІункІк, речІчІун тадгун гьелъ гьеб кванана. Цо заманаялдасан 

гьелда рагІана тІеренаб гьаракь. 

Гьеб букІана ноходаса къватІибеги балагьун сордулеб гІункІкІ. Рузица гьелда гьикъана: мун 

лъица гьабураб? Гьеб дуда лъазе ккола, щай дуца дида гьеб гьикъулеб? дун аниса къватІибе 

бачІине бокьунищ дуе? Нуж сабаблъун холел руго ниж! бокьилаан дида лъазе щай ножоца 

чІахІкваналареб? яги мугь кваналареб, абуна рузалъ. Гуро мугь нижер гІемераб буго ян 

цІиндана гІункІкІ. Хадуб руз жиндиего хІухь бахъизе бакІ балагьизе боржун ана. Гьу гьу гьу. дун 

цІодораб гьечІо, дун жеги цІализе ккола. захІмалъун гІодана руз. гьедин хадуб кьижун ккана. 

Радал бакъ баккараб мехалъ рузги тІаде борхана. Хадуб ригъизе гьарун гьитІинал кваркьбигун 

боржун ана ЦІахІилал мугІруздехун балагьун. Жиндаго гъоркь гьелда бихьулеб букІана 

гьитІинаб гІорги, рукъги, гІалхул катица бицулеб букІараб. Кинабго букІана берцинго.Боржун 

унаго гьелда рагІана гІадамасул кечІ ахІулеб гьаракь. Руз боржана гьаракьалде, гьелда йихьана 

гІрух лъим цІолей чІужу гІадан. Гьелда аскІобги рештІун рузица абуна гьелда: Дур буго 

берцинаб гьаракь, диралдасаги берцинаб. 

ЧІужу ялагьана гьелъух,хадуй гьимана. Гьелъ абуна, балагьея,нилъер киназулго букІани 

релъараб гьаракь. дуниялалда букІинаан цІакъ пашманго! Дуда, дидаса лъикІ бихьула ва 

рагІула, боржизег лъала, киналго гьаб дуниялалда руго батІиял. Щай дуйа кечІ ахІулеб? Дица 

кечІ ахІула дие хІалтІи бигьалъизе, пашманго йигеб мехалъ, цо цо нухалъ дица дуниялалъеги 

ахІула. Киб бугеб дунял? гьикъана рузалъ. Киса киего, жаваб кьуна ЧІужуялъ. ГІаданасул 

беразда бихьула гьелъул берцинлъи, бакъ, цІваби,моцІ, руго гьелъул берцинлъи. Гьанир лъелъ 

ругел щугІбузда лъалищ кинабго? гьикъана рузалъ. 

 

Дунялалда кинабго гьабуна нилъер ракь Эбелалъ. Гьелъие киналго рокьула, батІалъи гьечІого, 

жаваб кьуна ЧІужуялъ. Дица гьелда кидаго гьарула, дир рукъ, хинго букІине, лъимал унтичІого 

рукІине, дир гІанкІуяз гІемер хІанал гьареян тІанчІал рахизе. Дуе метер букІине бугеб жоялъул 

ургъелищ бугеб? Гьедин киназулго букІуна. ян жаваб кьуна гьелъ. Руз дуда лъалищ, метер цІад 

базе бугищ? ян цІехана чІужугІаданалъ. НакІкІабазул махІгьечІоха дида чІвалеб ян жаваб кьуна 

рузалъ. Хадуб гьаваялдеги борхун боржун ана руз. Боржун унаго руз гІемераб ургъулеб букІана 

дуниялалъул. Къаси гьеб щвана ЦІахІилал мугІрузде. ГъотІода тІадги рештІун гьеб балагьана 

добе гьанибе, гьелда бихьана канлъи жанисан бачІунеб гьитІинаб рукъ. Рузалъе бокьана лъазе, 

гьеб щибалъул канлъи гьенисан бачІунеб бугеб, ва хадуб ана боржун канлъухе. Гьеб рештІана 

гордоялда тІад, гьелда вихьана хереав чи, хадуб гьелъ гьаракь гьабуна. 

 

ЛъикІ щвараб дир гъастІе, ян абуна херав чияс. Рузица хадуб цІехана: Щиб дуца гьаниб 

гьабулеб бугеб? Херав чияс жаваб кьуна: Къо букІана гьитІинаб, гьале дица тІехь цІалулеб буго. 

Щиб гьеб тІехьалда бугеб? цІехана рузалъ. Гьаб буго кІудиясул тІехь, гьаниб буго кинабго лъазе 

кколеб жо ян жаваб кьуна херас. Кив гьев вугев? цІех гьабуна рузалъ. Киса кивего, зодов, 

нилъер беразда вихьулареб бакІалда, гІадамазул рекІелъ вуго гьев! »Дуца щиб гьарулеб бугеб 

гьесда? ян жобона руз. Дир гІемераб буго гІумруялда гьаризе гьесда ккараб жо абун жаваб 

кьуна херас. Дур ракІалда ургъел ккоге, мун пашманлъуге, дицаги гьарила дуе сахлъи; гьебги 

абун руз боржун ана. Хадусеб къоялъ гьеб рештІана гІурул рагІалда. Гьелда данде чІвана 

гьитІинаб лъимер, кодоб ккун катил тІинчІгун. Гьес катил тІинчІ квашулеб куцалъух балагьун 

хутІана руз. ГІурулъе риччан бохалгун гьев вукІана ччугІбизух валагьун. Рузалда кинабго берцин 

бихьун, гьеб бохун букІана, гІаданги, кетуги цоцазе бокьиялдасан. 

ГьитІинав васасе щибалъулго ургъел букІинчІо. Хадуб рузалда ракІалде щвана киналго цІарал; 

Руз, ГІалхул кету, ТІавус, Боржулеб гІункІкІ, Эбел. Эмен, кидаго нижеда хадур рукІунел. Бакъ 

тІерхьун унеб букІана. Руз балагьун рохьалдехун боржун ана. Рохьобе щварабго, гьелда батана 

гІонкІкІол каратІ, ва ахІтІана жанибе. »Ху ,ху,ху!! Кинабго чІагояб чІагоялдаса гІумру гьабулеб 

буго! Ножор мугьазулги буго гІумрудул къуват! Гьенисан боржун унаго, данде чІвана боржулеб 

гІункІкІ. Гьелда гьелъ абуна, Дур чохьоб букІани цоялдаса гІемераб тІинчІ, дуда боржизе 

кІвелароан, дур кваркьабаз гьеб хІал хІехьелароан, гьединлъидал дур букІине гьечІо цоялдаса 

гІемераб тІинчІ.» 

 

Гьедин батила ян пашманго балагьана гІункІкІ. ва боржун ана. Хадуб щвана тІавусил гъотІоде. 

Гьелда ракІалде ккана, гьабиле чІухІараб гІанкІудул тайпа, кьижизе гІемер бакІ къваригІунеб. 

Кьижун тІавусги тун боржана рузил тІинчІ. Хадуб гьелда бихьана гІалхул кету, жиндиего квен 

тІалаб гьабулеб. Катил берал ракун рачІана руз бихьарабго: Гьа лъанищ дуда гІелму? ян 

гьикъана гьелъ. Жеги лъачІо, дун жеги гьитІинго буго! амма дида бихьана гІадамалгун цадахъ 

гІумру гьабулеб кету. »Гьедин батизеги бегьула« ян гъварана гІалхул кету, киналго релъарал 

гьечІолъидал! Киналго релъарал гьечІолъидал гьеб лъикІ гьечІищ? ян цІехана рузалъ. 

 

Кету пашманго гІенеккун чІана, ва руз ана боржун. Ахиралда гьеб щвана жиндирго Эбел, 

Инсухе. Гьез гьикъана: Щиб дуда бихьараб, лъанищ дуда дуниял? ГІезегІан бихьана ва лъана, 

жааб кьуна рузица. Гьанжеялдаса нахъе дица киназдаго бицизе буг о дида бихьарабги, 

лъарабги! Гьабе гьедин! дир лъимер, ян йохана Эбел. Хадуб Инсуца тІаде жубана: дуе 

гІадамазда гъорлъ, захІматго букІине буго, гьел лъидаго боржуларо. Рузалъ бетІерги тІаду 

борхун абуна: Дун боржизе вуго гІемерав, дида ватизегІан, дида боржулев, пашманго абуна 

гьелъ. 

    


